
Republika e Kosovës                                                                                                                     Komuna e Gjilanit

Republika Kosova                                                                                                                         Opština Gnjilane

Republic of Kosovo                                                                                                                        Municipal Gjilan

                                                                                                                                                         Gilan Belediyesi  
Në bazë të nenit 12, paragrafi 2, pika (d), nenit 17, pikat (c), (e) dhe (f)  të  Ligjit për Veqerisjen Lokale, nenit 13, paragrafi 1, pika 1.2 i Ligjit Nr. 04/L-060  për Mbeturina, për  realizimin e kompetencave vetanake lidhur me shfrytëzimin e tokës dhe të zhvillimit  me qëllim të ofrimit të shërbimeve në fushën e menaxhimit të mbeturinave,  pas propozimit të përbashkët të drejtorive respektive komunale : Drejtorisë për Urbanizëm, Planifikim dhe Mbrojtje të Mjedisit, Drejtorisë së Shërbimeve Publike dhe Infrastrukturës dhe Drejtorisë së Inspekcionit,  Kuvendi i Komunës së Gjilanit,  në seancën e mbajtur me date 31.10.2018 , miraton këtë :
V   E   N   D   I   M
Për caktimin e lokacionit
“PËR MBETURINA INERTE NGA NDËRTIMI, PRISHJET DHE MBETURINAT QË PERMBAJËN AZBEST NË KOMUNËN E GJILANIT”
1.Kuvendi i Komunës Aprovon propozimin e përbashkët të Drejtorive Komunale : Drejtorisë për Urbanizëm, Planifikim dhe Mbrojtje të Mjedisit, Drejtorisë së Shërbimeve Publike dhe Infrastrukturës dhe Drejtorisë së Inspekcionit  për caktimin e lokacionit për nevoja të ndërtimit të “Deponisë së Mbeturinave Inerte”. 

2. Caktohet lokacioni  në sipërfaqe prej 40000m²  nga   parcela kadastrale:   P-70403033-00812,   sipërfaqja 206972 m², vendi i quajtur “Fshati Bara”, Zona Kadastrale  Kmetovc, pronar P.Sh. Kuvendi i Komunës  Gjilan.
3. Lokacioni i caktuar  do të shërbej për menaxhimin e mbeturinave  të cilat nuk pësojnë ndonjë ndryshim të rëndësishëm fizik, kimik dhe biologjik në vendet ku janë deponuar si:  mbeturina inerte qe nuk treten, nuk ndizen ose nuk reagojnë fizikisht apo kimikisht, nuk zbërthehen biologjikisht në kontakt me materiet tjera dhe nuk ndikojnë në mënyrë të ndjeshme në mjedisin dhe shëndetin e njeriut , kullimi dhe përmbajtja ndotëse e mbeturinës, mbetjet ekotoksike të cilat janë të vlerës së papërfillshme dhe të mos rrezikojnë cilësinë e ujërave sipërfaqësore dhe nëntokësore. 
4. Obligohen  Drejtoritë Komunale Respektive që pas hyrjes në fuqi të këtij vendimi të punojnë në hartimin e Planit Lokal për menaxhimin e mbeturinave inerte nga ndërtimi, prishjet dhe mbeturinat që përmbajnë azbest në Komunën e Gjilanit. 
5. Obligohet Drejtoria për Gjeodezi, Kadastër dhe Pronë që pas hyrjes në fuqi të këtij vendimi të bëjë parcelimin e sipërfaqes së paraparë me këtë vendim për nevoja të deponisë  së përshkruar më lartë.  
6.Për zbatimin e këtij vendimi do të kujdeset Kryetari i Komunës së Gjilanit, DUPMM, DGJKP, DI dhe DSHPI , ndërsa për monitorim të zbatimit kujdeset Kryesuesi i Kuvendit Komunal Gjilan.  

7. Ky Vendim hynë në fuqi  ditë 7 pas publikimit në gjuhët zyrtare  në uebfaqen e Komunës.  
01.Nr.  016-118208                                                                                             Kuvendi i Komunës

                                                                                                                         ______________________

Gjilan, më 31.10.2018                                                                                  /Shpresa Kurteshi- Emini/ 
                                                                                                                             Kryesuese e Kuvendit 

